
PREDGOVOR

U augustu 2005. godine u Institutu za istoriju u Sarajevu razmisljalo se
o organiziranju jedne medunarodne konferencije na kojoj bi se u prvom redu
okupili historicari iz bivsih jugoslavenskih republika u razgovoru o uzrocima
i pravcima promjene slike povijesti jugoslavenskog prostora s kraja 20. sto-
lje¢a. Mada bi ve¢ time konferencija dobila medunarodni karakter, namjera
je bila zainteresirati ucesnike iz Sjedinjenih Americkih Drzava, Njemacke i
drugih evropskih zemalja koji se bave proslo$cu juznoslavenskog prostora da
uzmu ucesce. S obzirom na ratno iskustvo u posljednjoj deceniji 20. stoljeca,
organizator je bio misljenja da bi ovakva konferencija dobro dosla historicari-
ma u postjugoslavenskim zemljama, a osobito u vremenu ekspanzije razli¢itih
knjiga u kojima se proslost vrlo Cesto tretira na neadekvatan nacin. Cilj je bio
rasvijetliti glavne uzroke prerade proslosti i upotrebe mitova, ali i razmijeniti
misljenja o razli¢itim pravcima historiografskog razvoja u bivsim republikama
nakon sloma Socijalisticke Federativne Republike Jugoslavije. Nastojale su se
sagledati promjene u jugoistocnoj Europi primjenom komparativne metode u
historiografiji. Zadaci konferencije bili su analiziranje revizionizma u suvre-
menoj historiografiji postjugoslavenskih zemalja prema razli¢itim pitanjima.
U prvom redu, da li je to bilo nuzno znanstveno sazrijevanje u sagledavanju
proslosti omoguceno novim teorijskim i metodoloskim pristupima i novoot-
krivenom arhivskom gradom, a zatim, da li je to bilo razumljivo pomjeranje
akcenta u tumacenju klju¢nih zbivanja u proslosti nestankom autoritarnih
obrazaca jednopartijskog socijalistickog rezima, ili, da li je to bila pragmati¢na
prerada proslosti podsticana $irim ili uzim, ideoloskim, stranackim ili li¢nim
interesima ili motivima. Usput je mozda bilo potrebno i provjeriti mogucnost
zrele i tolerantne rasprave medu povjesnicarima. Osim toga, ova konferencija
je prema dogovoru nastavak susreta histori¢ara sa bivsih jugoslavenskih pro-
stora zapocetog 2004. godine u Ljubljani.

U organizaciji Instituta za istoriju u Sarajevu 3. i 4. novembra 2006. go-
dine u prostorijama Nacionalne i univerzitetske biblioteke u Sarajevu odrzan
je naucni skup pod naslovom Rewizija proslosti na prostorima bivse Jugoslavi-
Je. Zanimljivim referatima predstavili su se znanstvenici srodnih instituta iz
bivsih jugoslavenskih republika: Institut za novej$o zgodovino iz Ljubljane,

Vera Katz - Predgovor

Institutot za nacionalna istorija iz Skopja, Institut za noviju istoriju iz Beo-
grada i Hrvatski institut za povijest iz Zagreba. Osim iz nabrojanih institu-
ta, ucesnici na konferenciji su bili profesori filozofskih fakulteta iz Sarajeva,
Mostara, Banja Luke, Tuzle i Zagreba. Osim navedenih institucija ucesce su
uzeli doktoranti sa History Department of Central Europian University (Bu-
dapest), Stanford University (SAD) i Instituta za isto¢nu Europu FU (Berlin).
Interes za konferenciju iskazali su i djelatnici Arhiva Tuzlanskog kantona i
Arhiva Unsko-sanskog kantona iz Bihaca. Jedino su nedostajali predstavnici
iz crnogorskih, vojvodanskih i kosovskih institucija.

U svecanom dijelu, u¢esnike konferencije su pozdravili akademik Dzevad
Juzbasi¢, ispred Akademije nauka i umjetnosti Bosne i Hercegovine i gospo-
din Severin Montina ispred Federalnog ministarstva za obrazovanje i nauku.
U dvodnevnom radnom dijelu svoje znanstvene radove su izlozili: Husnija
Kamberovi¢, Vladimir Petrovi¢, Ales Gabri¢, Damir Agici¢, Gorgi Cakarja—
nevski, Ivo Lu¢i¢, Marijan Dimitrijevski, Goran Hutinec, Boro Bronza, Iva-
na Dobrivojevi¢, Seka Brkljaca, Bojan Godesa, Emily Greble-Bali¢, Nikica
Bari¢, Carl Bethke, Sanja Petrovié-Todosijevi¢, Azem Kozar, Izet Sabotig,
Fedzad Forto, Fikret Midzi¢ i Vera Katz. Od svih ucesnika na konferenciji
jedino Marijan Dimitrijevski nije dostavio kona¢nu verziju teksta, a Ivo Luci¢
je svoj prilog ve¢ objavio u ¢asopisu Status, Mostar br.11/2007. Svoje ucesce su
bili najavili Nenad Stefanov, Dubravko Lovrenovi¢ i Natalija Basi¢, ali zbog
drugih obaveza nisu mogli sudjelovati. Nadamo se, da ¢e neka od tih najavlje-
nih priopcenja biti objavljena u Casopisu Prilozi Instituta za istoriju u Sarajevu.
Zanimljiv dio konferencije bila je i diskusija, medutim ucesnici rasprave do
predaje zbornika u Stampu nisu dostavili urednistvu svoje priloge.

Za organiziranje konferencije i objavljivanje zbornika radova zahvaljuje-
mo se Ministarstvu obrazovanja i nauke Kantona Sarajevo, Federalnom mi-
nistarstvu obrazovanja, nauke sporta i Fondaciji za izdavastvo / nakladnistvo
Federacije Bosne i Hercegovine. Osim finansijerima ovog projekta, zahva-
ljujemo se Nacionalnoj i univerzitetskoj biblioteci Bosne i Hrcegovine i nje-
nom direktoru dr. Ismetu Ovéini na ustupljenom prostoru, uposlenima na
ljubaznosti, a posebno se zahvaljujemo gospodi Bediti Islamovi¢ na iskazanoj
pomodi tijekom organiziranja i odrzavanja konferencije.

Sarajevo, 24. 8. 2007. Vera Katz

